
Rappårtta le dárogielas jårggåluvvan. 



Oslo Economics 
Oslo Economics tjielggi ja guoradallá sebrudakfágalasj ássjetjuolmajt ja 

vaddá rádijt vidnudagájda, oajválattjajda ja organisasjåvnåjda. Mijá  

analijsa máhtti liehket vuodon oajválattjaj mierredimijda, vuodon 

diehtojuohkemij riektáj prosessajn, jali vuodon organisasjåvnåjda gå sihti 

vájkkudahttet ietjasa rámmaævtojt. Miján le dádjadus ássjetjuolmajda 

ma badjáni gå marked ja politihkka æjvvalibá. 

Oslo Economics le sebrudakfágalasj rádevaddebirás gånnå li máhtalgis  

konsulenta gudi li almulasj háldadimen barggam ja duon dán åtsådim- ja 

analijssabirrasin. Mij fállap máhtudagáv gå miján li æládussuorgge 

åtsådallama, fáhkamáhtudagá ja værmádagá aktisasjbarggo guojmij. 

Sámediggeválgga  
Lága milta Sámedikke ja ietjá sáme riektádilij hárráj galggá 

sámeálmmuk Vuonan máhttet åvddånahttet ietjasa gielav, kultuvrav ja 

ietjasa sebrudakiellemav. Dát merkaj sámijn galggá liehket ietjasa 

iesjrádálasj álmmukválljidum orgádna – rijkavijddásasj sámedigge 

sámijda mij le sámijs válljidum. 

Sámediggeválgga tjadáuvvá fert nælját jage sæmmi båttå gå 

stuorradiggeválgga. Sámediggeválgan galggi 39 ájrrasa válljiduvvat 

jienastuslåhkuj tjáledum sámijs Vuonan. Sámedigge le bajemus 

válggaoajválasj ja dikken le badjásasj åvdåsvásstádus ássjij gárvedimijda 

ja tjadádibmáj. Dán bargguj oadtju systemteknihkalasj dårjav Válg-

gadirektoráhtas, madin suohkana dåjmadi válgav.  

Tjoahkkáj gæsos ja konklusjåvnå 
Sámediggeválgga tjadáduvvá fert nælját jage, ja le ájnas vaj sámijn le iesjrádálasj álmmukválljidum 

orgádna – rijkavijddásasj sámedigge gånnå sáme li válljidum sámijs. Sámedikken le bajemus 

åvdåsvásstádus vágav tjadádit, madin Válggadirektoráhtta vaddá systiebmadårjav tjanádum 

válggaháldadimsystiebmaj EVA. Dasi lassen le Suohkan- ja guovllodepartementa åvdåsvásstádus 

juollodit budsjæhttarudájt Sámediggáj.  

Oslo Economics le åtsådam suohkanij åtsådallamijt sámediggeválga tjadádimes jagen 2021.  Viddno 

le joarkka diededimijs ma båhtin suohkanijs válggatjadádime åtsådijn stuorradigge- ja 

sámediggeválga 2021 gáktuj. Duodden stuoráp máhttuj gåktu suohkana li åtsådallam 

válggatjadádimev ja dievnastusájt majt li oadtjum Sámedikkes ja Válggadirektoráhtas, le ulmme 

åtsådimijn læhkám identifiserit gåktu suohkanij mielas vasstediddje oajválattja bierriji vuorodit 

bargov boahtte sámediggeválggaj vaj sjaddá duolla, váges, rabás ja luohtedahtte tjadádibme 

sámediggeválgas. Åtsådibme le tjadáduvvam ådåjakmános vuorastjismánnuj 2022.  

Vuodo diedojda åtsådimen li ságájdahttema Sámedikkijn, Válggadirektoráhtajn ja 20 suohkanijn. 

Tjuoldos suohkanijs dagáduváj vaj oadtju nav almma gåvåv suohkanij åtsådallamijs gå máhttelis,  

valla dæddo suohkanij åtsådallamijda vissa stuorrudagájn jienastuslåhkuj tjáledum sámijs.  

Åtsådime gávnnusa vuosedi moatten suohkanin lidjin hásstalusá tjadádit sámedikkeválgav 2021. 

Sjattaj unugissan gå jienastimlista maŋŋunin, gå jienastuslågon lidjin vige, ja gå suohkana ettjin 

oattjo lagáp diedojdt ja bagádusájt. Moatte suohkana åtsådallin dahkamusá sámediggeválga hárráj 

ællim nav buore gåktu vuordedahtte vaj lij sjaddat duolla, váges, rabás ja luohtedahtte tjadádibme 

sámediggeválgas.  

Gárvedime gávdan, dánna defineridum gávddan desik árabutjienastibme álggá, galggi suohkana 

gárvedit válggatjadádimev; válggabargge galggi åhpaduvvat, válgganævo rávviduvvat ja 

jienastimhuodnaha árabutjienastibmáj ásaduvvat. Sámediggeválga 2021 tjadádimen le suohkanijn 

vádnunam åhpadibme gárvedime gávdan, ja sij li åhtsålam diedojt. Ållagattjat li diedo vádnunam 

maŋŋunimij hárráj gå prienntijin jienastimlistajt ja vigij hárráj sámedikke jienastuslågon.   

Árabutjienastime gávdda álgij bårggemano 10. biejve, valla muhtem vihke Skáhtteetáhta 

vuogádagán dagáj nav vaj jienastuslåhko ij lim ålles åvddål bårggemáno 18. biejve. Dan båttå 

vájkkudin vige jienastuslågon dilijt gånnå muhtem jienastiddje oadtjun boasto diedojt ietjasa 

jienastuslågo hárráj. Dá maŋŋunime jienastimlistaj hárráj dahkin nav vaj jienastiddje álgon 

vierttijin adnet dábálasj jienastimlistajt. Dábálasj jienastimlistaj baktu ij la máhttelis vaddet 

persåvnnåjienajt. Duodden li dábálasj jienastimlistajn sámediggeválgajn hámev ma suohkanij 

mielas vaddi bienep profosjonála gåvåv. Moattes suohkanijs javllin siján lidjin jienastiddje gej 

mielas lij árvvo ja kvalitiehtta sámediggeválgas vuolep gå stuorradiggeválgan. Jienastimlistaj 

maŋŋunibme ja vige jienastuslågåjn lidjin ájnas sivá dasi, valla aj gåktu jienastibme lij 

organiseriduvvam. Sámediggeválgan biejaduvvi jienastimlista jienastimlisstakonvuluhttaj, mij 

aktan válggakårtåjn biejaduvvá ålgusjkonvoluhttaj sujsta guhti jienastimev duosstu åvddål gå 

jienastibme le tjadáduvvam. Mij vijdábut dáhpáduvvá duv jienastimijn le gatjálvis galles sámijs li 

jienastuslågon suohkanin gånnå jienasta, ja suohkanin gånnå jienastiddje årru. Suohkana Vuonan li 

sámediggeválgan juogedum gålmå kategorijjajda: suohkana gånnå li biennep gå 30 sáme 

jienastuslågon (minus 30-suohkana), suohkana gånnå li 30 jali ienebu sáme jienastuslågon (pluss 

30-suohkana) ja jiednalåhkåm suohkana. Gávnnuji vuogádagá gåktu jiena galggi rájaduvvat 

suohkanij gaskav sihki árabutjienastime gávdan ja válggadikken. Vuogádagán le huoman 

rasjesvuohta ulmutjij vigij gáktuj, ja moatte suohkanij mielas le dát buktám viehka ållo lassebargov 

2021 válgan.  

Válggabiejve lidjin hásstalusá binnebu gå árabutjienastime gávdan. Moatte suohkanij mielas lij 

liehket álkkebun jus lij máhttelis adnet elektråvnålasj jienastuslågov aj jienaj gáktuj ma vatteduvvi 

válggadikken.   

Jienaj lågådijn, gen åvdåsvásstádus le jiednalåhkåm suohkana, lej suohkanij diededibme 

guoskadahtedum åtsådallamijda válggaháldadim vuogádahkaj EVA. Madin muhtema li dudálattja 

EVAjn li vas ietjá suohkana dan dádjadusán jut gávnnuji muhtem dåjma majt máhttá adnuj válldet 

EVAn vaj válggatjadádibme sjaddá álkkep suohkanijda.  

Moatte suohkanijn li aj dan dádjadusán jut gávnnuji buorep vuoge gåktu dahkamusájt organiserit 

sámediggeválgan. Vaj binnedit vádáv boasto sáddimijs suohkanij gaskan, ja siesstet jiednalåhkåm 

suohkanijt viehka bargos, máhttá Sámedigge åvdåsvásstedit divna jienaj låhkåmav. 

Sámediggeválgan le unnin ietjá organiserim stuorradiggeválgas dajna gå Sámedikken le sihki 

bajemus åvdåsvásstádus, degu Stuorradikken, ja duodden åvdåsvásstádus vaddet válggafágalasj 

dårjav suohkanijda. Stuorradiggeválgan le Válggadirektoráhtta mij vaddá válggafágalasj dårjav 

suohkanijda, ja moatte suohkanij mielas dakkár organiserim luluj liehket buorep sámediggeválggaj 

aj. Dá suohkana vuodusti ietjasa vuojnov dajna gå Válggadirektoráhtta le organisasjåvnnå mij 

dåssju válgajn barggá, siján li ienep ressursa gå Sámedikken, ja bargos baktu suohkan- ja 

fylkadiggeválgaj li siján ienep åtsådallama viehkedit suohkanijt.   

Ij la dán tjielggidusá mandáhtta læhkám vaddet iesjrádálasj árvustallamijt sámediggeválga 

ressurssaadnemis ja organiserimis. Gå lip guoradallam suohkanij diededimijt, de galla jáhkedahtte 

sjaddá hásstalussan ásadit duolla, váges, rabás ja luohtedahtte tjadádimev sámediggeválgas jagen 

2025, jus sæmmi dahkamusjuohkema ja ressursa degu uddni biejaduvvi sámediggeválga 

tjadádibmáaj. 20 000 jienastiddjij le sámediggeválgga viehka unne gå jienastiddjij lågov ájádallá, 

valla viehka stuorre gå guoskadalle doajmmaoassálasstijt ájádallá. Vuonan li 356 suohkana duojna 

dájna dahkamusájn sámediggeválga aktijvuodan, ja divna dárbahi diedojt ja bagádusáv, ja sávadus 

guládallat addnijdårjajn dárbo milta. Jus galggi gåbttjåt dajt dárbojt dárbahuvvá organisasjåvnnå 

mij le stuoráp gå dat mij lij Sámedikken gå tjadádin sámediggeválgav 2021.  

1.1 Duogásj ja ulmme  
Viddno Suohkan- ja guovllodepartementas (åvdep 
KMD) vattedum Oslo Economics tjavtjan 2021, 
Merustallam Válggadirektoráhta dievnastusájs válga 
2021tjadádime aktijvuodan ja Válggatjadádime- 
guoradallamijn 2021. Dát le guoradallam mij 
dagáduvvá juohkka válga maŋŋela. 

Válggatjadádime guoradallama berustibme guosská 
suohkanij gárvedibmáj ja tjadádibmáj válgas. 
Oajvvedæddo l stuorradiggeválga tjadádibmáj, valla 
guoradallamin li aj gatjálvisá ma guosski 
sámediggeválga tjadádibmáj. Guoradallam vuoset li 
læhkám sierra hásstalusá 2021 sámediggeválga 
tjadádimijn, valla merustallam jalik válggatjadádime 
guoradallam ij vatte nuoges buorre diedojt 
árvustalátjit mij dåjmaj buoragijt ja mij ittjij nav 
buoragijt dåjma sámediggeválga tjadádimen.  

Oslo Economics oattjoj dan diehti duodde vidnov  
åtsådit suohkanij åtsådallamijt 2021 sámediggeválga  
tjadádimes. Ulmme åtsådimijn lij oadtjot ienep máhtov 
suohkanij åtsådallamijs válggatjadádimes, ja gávnadit 
gåktu suohkana ájádalli gåktu vásstediddje 
oajválattja bierriji bargov vuorodit boahtte 
sámediggeválggaj vaj sjaddá buorre, váges, rabás ja 
luohtedahtte tjadádibme sámediggeválgas.  

1.2 Diehtovuodo 
Åtsådime vuodogáldo li ságájdahttema 
válggavásstediddjij guovtenlågen suohkanin. 
Ságájdahttema lidjin Teamsa baktu guovvamánon 
2022. 

Suohkanij tjuolldem lij vaj oadtju almma gåvåv 
suohkanij åtsådallamijs, valla oajvvedæddo lij 
åtsådallamajda suohkanijs gånnå lidjin vissa ållo 
jienastiddje sámijs. Mij rájajma gatjálvisáv 
ságájdahttema birra divna jiednalåhkåm suohkanijda, 
ja juohkka válggabijras rájajma duodden gatjálvisáv, 
binnemusát avta pluss 30-suohkanij ja avta minus 30-
suohkanij. Válggabijran gånnå ællim minus 30-
suohkana rájaduváj gatjálvis guovte pluss 30-
suohkanijda. Tjuolldusa biejaduvvin aktan ja 
laseduvvin nav vaj gåbtjåjma lågev suohkana gånnå 
lidjin ienemus jienastiddje. Gåktu vuoseduvvá 
tabellan1-1ságájdahtijma guhtta gietjav 
jiednalåhkkåm suohkana, gålmmå minus 30 suohkana  
ja 11 pluss 30-suohkana. Mijá mielas vaddá dát 
tjuoldos buorre vuodov gåktu suohkan árvustallá gåktu 

 
1 Diehtogáldo ja metodalasj ásadus válggamerustallamis le 
lagábut tjirlggidum ieme rappårtan, Evaluering av 

suohkan-Vuodna åtsådallá sámediggeválga 
tjadádimen 2021. 

Åtsådimij vuodon lidjin duodden ságájdahttema ja 
gatjálvisguoradallama tjadáduvvam merustallama 
hárráj Válggadirektoráhta dievnastusájs 2021 
válgan, ja duodden Oslo suohkana merustallama 
rapportas sámediggeválgas.1 

Tabælla 1-1: Ságájdahtedum suohkana 

Suohkan Válggabijra Suohkanhábme 

Beralváhki Nuortaguovllu Minus 30-suohkan 

Haugesund Oarjje-
Vuodna Minus 30-suohkan 

Værøy Viestarmerra Minus 30-suohkan 

Bærum Oarjje-
Vuodna Pluss 30-suohkan 

Hábmer Viestarmerra Pluss 30-suohkan 

Hammerfest Davveguovllu Pluss 30-suohkan 

Guovdag. Ávjovári Pluss 30-suohkan 

Gaivuona Gáisi Pluss 30-suohkan 

Málatvuomi Gáisi Pluss 30-suohkan 

Porsángu Ávjovári Pluss 30-suohkan 

Rana Åarjel Pluss 30-suohkan 

Skiervvá Davveguovllu Pluss 30-suohkan 

Várjjat  Nuortaguovllu Pluss 30-suohkan 

Roandem Oarjjelij Pluss 30-suohkan 

Alta Davveguovllu Jiednalåhkåmsuohkan 

Áhkanjárga Viestarmerra Jiednalåhkåmsuohkan 

Oslo 
Oarjje-
Vuodna 

Jiednalåhkåmsuohkan 

Steinkjer Oarjjelij Jiednalåhkåmsuohkan 

Deatnu Nuortaguovllu Jiednalåhkåmsuohkan 

Romsa Gáisi Jiednalåhkåmsuohkan 

Valgdirektoratets tjenester ved valget 2021 (Oslo Economics, 
2022).  

1. Åtsådime duogásj, ulmme ja diehtovuodo 



Suohkanij åtsådallama sámediggeválga tjadádimes 2021 7 

Sámediggelága ja ietjá sáme riektádilij milta 

galggá sáme álmmuk Vuonan máhttet åvdedit 

ietjas gielav, kultuvrav ja sebrudakiellemav. Dát 

merkaj sámijn galggá liehket ietjas iesjrádálasj 

álmmukválljidum orgadna- rijkavijddásasj 

sámedigge válljidum sámijs ja sámij gaskan. 

Válgga Sámediggáj le fert nælját jage sæmmi 

båttå gå stuorradiggeválgga. Dán kapihttalin 

gæhttjap lagábut organiserimav ja viddno- 

juohkemav sámediggeválga tjadádimen.  

2.1 Sámediggeválga organiserim 
Sámediggeválgan galggi 39 ájrrasa válljiduvvat 
sámijs ma li tjáledum jienastuslåhkuj. Sámedigge- 
válgan 2021 lidjin 20 545 jienastiddje ja13 834 
lågådum jienastimlista.2 Dássta sjaddi 68,6 prosenta 
válggaoassálasstem jienastuslåhkuj tjáledum sámijs. 
Maŋŋela 2017 válga le jienastuslåhkuj tjáledum sámijs 
lassánam viehka ållo. 2017 válgan lidjin16 958 
jienastiddje ja 70,3 prosenta gudi válggaj 
oassálasstin.  

Sámediggeválgga ieret ietjas stuorradiggeválgas gå  
ájrrasa Sámediggáj válljiduvvi gietjav válggabijras. 
Ájrrasij låhko duot dát bijras mierreduvvá man ålos 
sámijs li jienastuslåhkuj tjáledum bijra suohkanijn. Da 
gietjav válggabijra le gåvådum Gåvvusin 2-1. 

Gåvos 2-1: Válggabijrra 

 

Tjuorgas: Oslo Economics 

 
2 https://sametinget.no/politikk/valg/sametingets-
valgmanntall/sametingets-valgmanntall-1989-2021/ 

2.1.1 Dåjmadiddje sámediggeválgan 

Viehka moadda háldadusá dåjmadiddjijs li siegen 
sámediggeválga tjadádimen, gåvådum Gåvvusin 2-2. 
Gåvvusin oalges bielen vuojnnuji da gålmmå 
nasjonála dåjmadiddje; Sámedigge, Suohkan- ja 
guovllodepartemænnta (KDD) ja Válggadirektoráhtta. 
Sámedikken le bajemus åvdådsvásstádus 
válggatjadádimes, madin Válggadirektoráhtta 
galggá Sámedikkev viehkedit tjadádimijn. KDDan le 
vásstádus juolloduvvam budsjæhttarudájs Sámediggáj, 
njuolgadusájs válga tjadádimen, ja vaj 
kompensasjåvnå ordnik jienastuslåhkåmstivrajda 
sjaddá njuolgadusáj milta. Gåvvusa gårobielen 
vuojnnep suohkanijt. Suohkanijn le åvdåsvásstádus 
Sámediggeválga tjadádimes, valla siján li duo dá 
dahkamusá, gatjálvis dassta man ålos li jienastuslåhkuj 
tjáleduvvam. Dánna vijdábut tjielggiduvvá 
dåjmadiddjij dahkamusá dárkkelappot. 

Gåvås 2-2: Guoskadalle dåjmadiddje 

 
Tjuorgas: Oslo Economics 

2.2 Sámedikke dahkamusá 
Sámedigge le bajemus válggaoajválasj gå 
sámediggeválgga tjadáduvvá. Siján le 
åvdåsvásstádus vaj gárvedime ja tjadádime doajmmi 
Sámediggelága milta ja ietjá sáme riektádilij, ja 
Sámediggeválga láhkanjuolgadusáj milta. Sámedikke 
åvdåsvásstádus le tjadádit muhtem praktihkalasj 
dahkamusájt, duodden suohkanijt gárvedit válgav 
tjadádittjat duolla ja váges vuogij milta. Jagen 2021 
juolloduváj 3,5 milliåvnnå kråvnå Sámediggáj 
lassegållon sámediggeválga 2021tjadádibmáj.3 

3 Suohkan ja ådåsmahttemdepartemænnta, Prop. 1 S 
(2020-2021).  

2. Sámediggeválga tjadádibme  

Sámedikke ietjas duogen le dievnastusfálaldagá 
oasev hábbmit nav gåktu buorren vuojnni. 
Dievnastusfálaldahka sámediggeválgan 2021 
åvddånboahtá lagábut kapihttalin 4. 

Praktihkalasj dahkamusájt Sámedigge galga dahkat li 
tjielggidum Sámediggelágan ja ietjá sáme riektádilij 
baktu, ja láhkatjállagin Sámediggeválga hárráj. 
Badjásattjat gulluji dahkamusájda (ij ålles): 

• Lisstaoajvvadusájt giehtadallat  
• Giehtadallat åhtsåmusájt sámepolitihkalasj 

organisasjåvnåjs 
• Jienastuslågojt gárvedit  
• Válgganævojt prienntit ja rájadit 
• Tjåhkanimgirjev mierredit 
• Válggabåhtusijt vuosstaj válldet ja fábmodit 

válljidum ájrrasijt 

Åvdåsvásstádus sirdeduvvá Sámedikke válgga- 
nammadussaj. Sámedikke válgganammadussaj le 
vattedum dahkamusájt ållidit ma li njuolgadusáj milta 
sámelágan ja Sámediggeválga láhkanjuolgadusáj 
milta. Sámedikke háldadus doajmmá nammadusá 
sekretariáhttan. 

2.2.1 Lisstaoajvvadusájt giehtadallat  

Sámedikke válgganammadus galggá almodit 
ávttjimusájt lisstaoajvvadusájt rájatjit. Lisstaoajvvadus 
le gárggaluvvam gåvvå kandidáhtajs ma li 
válljidahtte belludagá jali juohkusa åvdås. Dát le 
vuodon jienastimlistajda. Duodden le Sámedikke 
válgganammadusán åvdåsvásstádus giehtadallat 
lisstaoajvvadusájt ja dåhkkidit oajvvadusájt 
válggalistajda ja máhtsadit válggalistajt. Ájggemierre 
rájatjit lisstaoajvvadusájt sámediggeválggaj 2021 lij 
snjuktjamáno 31. biejve. Lisstaoajvvadusá biejaduvvi 
dárkastussaj maŋenagi gå båhti. Ájggemierre 
dåhkkidit lisstaoajvvadusájt sámediggeválggaj 2021 
lij biehtsemáno 1. biejve 2021. Ájggemiere maŋŋela 
le Sámedikke dahkamus guordallat listajt, korrek- 
tuvrav låhkåt ja jårggålit listajt dajda gielajda masi 
lista ælla tjáledum gå rájaduvvin. Lisstaoajvvadusá 
jårggåluvvi nuorttasámegiellaj bijrajn Nuorta (Lulle), 
Ávjovári, Davve (Nuortta), Gáisi ja Oarjje-Vuodna, 
julevsámegiellaj Viestarmera válggabijran ja 
oarjjelijsábmáj Oarjjelijsáme válggabijran. 

2.2.2 Giehtadallat åhtsåmusájt sámepolitihkalasj 
organisasjåvnåjs 

Organisasjåvnå (juogos, belludahka jali muodugasj 
aktidus) mij dævddá ævtojt Sámediggeválga 
láhkanjuolgadusájn, máhttá Sámedikkes åhtsåt 
tjáleduvvat vissa namájn. Sámedikke háldadus 
giehtadallá dajt åhtsåmusájt. 

 
4 Dato le agev bårggemáno 10. biejve jus dat ij la ájllek. 

2.2.3 Jienastuslågov gárvedit 

Divnajda gænna le jienastimriektá suohkan- ja 
fylkadiggeválgan, ja le tjáledum Sámedikke 
jienastuslåhkuj, le riektá sámediggeválgan jienastit.    
Mij guosská Sámedikke jienastuslåhkuj tjáledit, dav 
viertti iesj dahkat. Jus ij la åvdutjis tjáledum de viertti 
dav dahkat válgajagen åvddål biehtsemáno 30. 
biejve. Tjáledibmáj gájbbeduvvá jienastimriektá 
suohkan- ja fylkadiggeválggaj, ja aj duodastus mij 
vuoset ietjas sábmen, ja juogu sujna le: 

• sámegiella sijddagiellan jali 
• sujna li jali læhkám æjgáda, áhko ja ádjá jali 

máttaráhko ja -ádjá gænni lij sámegiella 
sijddagiellan jali  

• le mánná ulmutjis guhti le jali guhti le læhkám 
tjáledum Sámedikke jienastuslåhkuj.  

Sámedikke jienastuslåhko le ájnas moatte aktijvuodan. 
Vuostatjin mierret jienastuslågo låhko juohkka 
válggabijran galla ájrrasa juohkka válggabijras 
válljiduvvi Sámediggáj. Merustibme ájrasjuohkemis 
dáhpáduvvá biehtsemáno 30. biejve dan jage goassa 
maŋemus lij suohkanstivrra- ja fylkadiggeválgga. 
Nubben le, jienastuslågon le ájnas doajmma suohkanij 
dåjmadimen válga hárráj. Jienastuslågov adni gå 
mierkkiji guhti le jienastam. 

Válggajagen, maŋŋela jienastuslågo ájggemiere 
biehtsemáno 30. biejve, rádjá Sámedigge diedojt 
jienastuslågo tjáledime birra Skáhtteetáhttaj divut-
máksem poasstan. Skáhtteetáhtta dahká rievddadimijt 
jienastuslågon, ja rádjá dav vijdábut  livnnetkontåvrråj 
Hammerfestan mij registreri dav ådåsmahtedum 
jienastuslågov álmmukregisstarij. Gå livnnetkontåvrrå 
le gærggam dajna, de máhttá Sámedigge viedtjat 
jienastuslågov ja sisano kvalitiehtav tjårggit.    

2.2.4 Prienntim ja válgganævoj juohkem 

Sámedikken le åvdåsvásstádus prienntit ja rájadit 
válgganævojt. Dási gulluji jienastimlista, válggakårtå, 
ja ålgusjkonvoluhta. Mij gullu ietjá válgganævojda 
duola dagu profilerimnævo, ælla da sadjihin sáme- 
diggeválggaj sæmmi láhkáj gå stuorradiggeválggaj.   

Suohkana li oadtjum jienastimlistajt gå árabut-
jienastime gávdda álggá. Praktihkalattjat doajmmá 
dan láhkáj jut suohkana rávviji jienastimlistajt 
Sámedikke næhttabieles, åvddål gå Sámedigge iesj 
rávvi nævojt prienntimbyråas.  

Sámedikken le åvdåsvásstadus válggakårtåj 
prienntimis ja rájadimis. Válggakårtå galggi 
rájaduvvat jienastiddjijda åvddål árabutjienastibme 
álggá. 2021 válgan lij dato bårggemáno 10. biejve.4 

2.2.5 Tjåhkanimgirjev mierredit 

Tjåhkanimgirjje aneduvvá válga protokollerimij. 
Tjåhkanimgirje aneduvvi sihki suohkanstivrra-, 
fylkadigge-, stuorradigge- ja sámediggeválgan. 
Sámedigge iesj mierret tjåhkanamgirjev sámedigge- 
válggaj. Suohkana ma válggadikkev adni, galggi 
tjåhkanimgirjijt tjállet. Duodden galggi jiednalåhkåm- 
válggastivra jiednalåhkåmsuohkanijn duodastit jiedna- 
låhkåmav ja válggabåhtusijt. Suohkanij rålla ja 
dahkamusá li dárkkelappot tjielggidum kapihttalin 
2.4. 

2.2.6 Vuosstájválldet válggabåhtusijt ja gárvedit 
fábmodusájt válljidum ájrrasijda 

Sámedigge oadtju válgabåhtusijt jiednalåhkåm- 
válggastivrajs, aktan guoskavasj duodastusáj. Dát la 
lagábut tjielggidum suohkanij perspektijvajn 
kapihttalin 2.4.3. Dan milta galggá Sámedikke 
válgganammadus gárvedit fábmodusájt divna 
válljiduvvam ájrrasijda ja sadjásattjada. Fábmodusá 
vuolláj tjáleduvvi válgganammadusá ájrrasijs ja 
rájaduvvi Sámediggáj. Sámedikke válgganammadus 
diedet válggabåhtusijt jiednalåhkåm-válggastivrajda, 
ja válljuduvvam ájrrasijda ja sadjásattjada, ja sæmmi 
båttå aj diedet máhttelisvuodav åhtsåt friddja válgas. 
Låhpalattjat biejaduvvi fábmodusá Samedikke åvddåj 
dåhkkidibmáj. 

2.3 Válggadirektoráhta dahkamusá  
Gå tjadádi stuorradiggeválgav ja suohkanstivrra- ja 
fylkadiggeválgav, de la Válggadirektoráhtan sihki 
operatijva åvdåsvásstádus vaddet fáhkadårjav ja 
systemteknihkalasj åvdåsvásstádus. Gå sámedigge- 
válgav tjadádi, de la Sámedikken åvdåsvásstádus 
fáhkadårjas. Válggadirektoráhtan la danen dåssju 
formála åvdåsvásstádus åvddånahttet ja dåjmadit 
válggaháldadimsystiemav EVA. Danna le aj åvdås-
vásstádus vaddet suohkanijda máhttelisvuodav anátjit 
vuogádagáv rievtes láhkáj.  

Válggadirektoráhtta ij fála fáhkadårjav suohkanijda 
sámediggeválga aktijvuodan, valla Sámedigge 
máhttá guládallat Válggadirektoráhtajn jus le juoga 
masi viehkev dárbahi, ja aj válggafágalasj ássjijn. 

2.3.1 EVA hárráj 

Válggaháldadimsystiebma EVA le muhtem IT-
systiebma mij doarjju suohkanijt válggatjadádimen, 
juogu dal le suohkanstivrra- ja fylkadiggeválgga, 
stuorradiggeválgga jali sámediggeválgga. 
Dagáduvvá binnep konfigurasjåvnå EVA gáktuj 
sámediggeválgan. Dát sisadná ienemusát hiebadit 
EVAav sámediggeválga milta, dánna aj hiebadit 
EVAav válggabijrajda ma aneduvvi ja makkir 
dahkamusá duon dán suohkanin le.  

Ællim heva rievddadime EVA gáktuj åvvdåla 
sámediggeválga 2021, jus buohtastahttá 2017-
válgajn, valla muhtem funksjonalitiehtta gádoduváj mij 
åvdebut vattij válggabarggijda máhttelisvuodav 
vuojnnet jus jienastiddjen stuorradiggeválggaj lij aj 
máhttelisvuoda jienastit sámediggeválgan. 
Válggadirektoráhtta oattjoj 2021-válgan vuostasj 
bále Sámedikke jienastuslågov dat ådå álmmuklågos 
Skátteetáhtan. Skátteetáhtta adná diedojt tjáledime 
hárráj Sámedikke jienastuslåhkuj sjávodisvuoda 
diehton, ja dan diehti ij sidá Válggadirektoráhtav 
adnet funksjonalitiehtav. Vájku dal § 8 Sámedikke 
láhkatjállagin javllá jienastuslåhko galggá 
biejaduvvat almulasj darkastussaj.  

2.4 Suohkanij dahkamusá  
Suohkanijn le åvdåsvásstádus sámediggeválga 
praktihkalasj tjadádimes. Suohkanijn li gænnánik 
sierra dahkamusá válggatjadádimen gatjálvis man 
galles li sámijs suohkana jienastuslågon. Suohkana 
dahkamusá sámediggeválgan mierreduvvi dassta jus 
la klassifisieridum minus 30-suohkan, pluss 30-
suohkanin jali jiednalåhkåmsuohkanin. 

Gåvos 2-3: Suohkana rållaj milta sámediggeválgan 

 
Tjuorgas: Oslo Economics 

Minus 30-suohkana li suohkana gånnå li binnep gå 30 
sáme jiensatuslågon. Pluss 30-suohkana li suohkana 
gånnå li binnemusát 30 sáme jienastuslågon. 
Jiednalåhkåmsuohkana li suohkana gænna li sierra 
dahkamusá sámediggeválgan. Juohkka gietja 
válggabijran le akta jiednalåhkåmsuohkan.   

Sámediggeválgan 2021 lidjin 278 minus 30-suohkana 
ja 78 pluss 30-suohkana. Ienemusá pluss 30-suohkanijs 
li juogu suohkana nuorttan jali stuoráp suohkana 
oarjján. Oarjje-Vuodna válggabijrra le stuorámus 
válggabijrra gå suohkanij lågov lågå ja 
jienastuslåhkuj tjáledum sámij hárráj.  

Tabælla 2-1 vuoset suohkanij dahkamusájt válga 
moatten gávdan. Tabellan vuojnnep dárkkelap 
tjielggidusájt dahkamusájs dajda sierra 
suohkantjerdajda, aktan tjielggidusájn duot dát 
prosessas ja gávdajs sámediggeválgan. Moadda dájs 
vuohketjielggidusájs guosski divna gålmå 
suohkantjerdajda.5

Tabælla 2-1: Gávda ja dahkamusá suohkanijda válggatjadádimen 

 
 

2.4.1 Minus 30-suohkana 

Minus 30-suohkanijn ælla nav ållo dahkamusá 
sámediggeválga tjadádimen. Siján la dåssju 
åvdåsvásstádus árabutjienastimev dåjmadit, valla e 
ietja jienajt lågå. Da e diehttelis jienajt lågå ja e ga 
EVAav ane válga tjadádimen.   

Gárvedime 

Minus 30-suohkanij gárvedime sámediggeválggaj le 
árabutjienastimev dåjmadit ja jienajt dåjmadit ja 
rájadit.      

Árabutjienastime gárvedijn le suohkanijda vuostasj 
ássje rávvit válgganævojt majt dárbahi ja gárvedit 
árabutjienastime huodnahijt. Nubbe le válggavásste- 
diddje hæhttuji organiserit gåktu galggi duosstot 
jienastimev sámijs ma li jienastuslågon. Dánna l 
gatjálvis vuogijt ja dábijt ásadit, duola dagu gåktu 
jienastimlanjájt ásadit. Hæhttuji aj mierredit gånnå 
jienastimlista galggi liehket – jus galggi sadjihin 

 
5 Tjielggidusá li muhtem mærráj diedoj milta 
Válggadirektoráhta bagádiddjijs sámediggeválggaj: 
https://valgmedarbeiderportalen.valg.no/aktuelt/veiledere
-for-sametingsvalg/  

liehket gå jienastiddje boahtá jali jienastimmåsskusin. 
Jienastimlista máhtti aj liehket tjoahken jienastimlissta- 
gihpon gå jienastiddje oadtju dajt, ietján máhtti 
belludagáj jienastimlista váldeduvvat ålgus ja 
látjeduvvat jienastimmåsskusin. Jienastimlisstagihppo le 
lagábut tjielggidum kapihttalin 3.1.2. Suohkana viertti 
aj ájádallat jus ienep jienastimmåsskusa galggi 
aneduvvat sámediggeválgan jali dåssju akta.  

Duodden hæhttuji válggadåjmadiddje åhpaduvvat 
gåktu galggi jienastiddjijt bagádit gå båhti, jus 
njuolgga galggi gatjádit jus siján la jienastimriektá 
sámediggeválggaj, gåktu galggi jienastimijt duosstot 
ja majt daj dahkat.  

Duosstot ja jienastimev rádjat gåsi galggá  

Minus 30-suohkana galggi vijdábut rájadit jienajt majt 
árbutjienastime gávdan oadtju. Jienastimlista galggi 
rájaduvvat jienastimlisstakonvoluhtan aktan válgga- 
kårtåjn sierra ålgusjkonvoluhtajn.6 Ålgusjkonvoluhtan 
galggá vinndek vaj bessi válggakårtåv vuojnnet váni 

6 Jienastimijn ålggorijkan jali Svalbardan jali Jan Mayenin 
doajmmi ietjá mierredime (gehtja § 43-5 Láhkanjuolgadusán 
Sámediggeválga hárráj). 

https://valgmedarbeiderportalen.valg.no/aktuelt/veiledere-for-sametingsvalg/
https://valgmedarbeiderportalen.valg.no/aktuelt/veiledere-for-sametingsvalg/

konvoluhta rabák. Dát le dárbulasj gå jienastibme 
galggá dåhkkiduvvat åvddål gå ålgusjkonvoluhtta 
rabáduvvá, ja sámeválggastivrra jali jiednalåhkåm- 
stivrra máhttá suv identifiserit ja mierkkit rievtes namá 
guoran jienastulågon. Válggakårtå jienastiddjijda 
galggá rájaduvvat åvddål gå árabutjienastime 
gávdda álggá.  Dalloj gå kårta ælla jåvsådam jali 
jienastiddje ælla dajt fáronisá válldám, viertti 
suohkana juogu dal tjállet dajt ålgus jali tjállet 
válggakårtåjt jienastiddjijda dannák válggalanján.  

Minus 30-suohkana ma duosstu jienajt galggi rádjat 
jienajt låhkåmsuohkanijda dan válggabijran gånnå 
jienastiddje li jienastuslågon. Dát doajmma jus 
jienastiddje li jienastuslågon pluss 30-suohkanin, jus 
nav, de jiena galggi rájaduvvat dåhku.  

2.4.2 Pluss 30-suohkana 

Pluss 30-suohkanijn li ienep dahkamusá gå minus 30-
suohkanijn dajna gå galggi aj duosstot árabutjienajt, 
valla aj dållat válggadikkev ja båddåsattjat jienajt 
låhkåt. Dát merkaj sij vierttiji ásadit ietjasa sáme- 
válggastivrav ja adnet EVAv registreridijn ja gå 
guoradalli árabutjienajt.  

Sæmmi gå minus 30-suohkana vierttiji pluss 30-
suohkana ásadit vuogijt árabutjienastime lanjájn, 
duodden orgániserit vuosstájválldemav ja 
jienastimlistajt rájadit gåsi galggi.   

Guoradallat ja registrerit árabutjienajt   

Pluss 30-suohkana vierttiji registrerit ja guoradallat 
árabutjienastimijt jienastiddjijs ma li jienastuslågån 
ietjasa suohkanin. Guoradallam jienastimijs merkaj 
dárkestibme jus ævto dåhkkidibmáj jienastimes le 
ållidum (ævto li spesifiseridum § 56 
Láhkanjuolgadusán Sámediggeválggáj). Dán 
aktijvuodan le guoskavasj ækto liehket jus jienastiddje 
le jienastuslågon. Suohkana galggi liehket gárvvása 
guoradallat divna árabutjienastimijt åvddål mierkkim- 
jienastuslåhko tjáleduvvá lávvodagá åvddål 
válggabiejve. 

Válgadigge 

Pluss 30-suohkana galggi sæmmi båttå gå 
stuorradiggeválga dållat válggadikkev 
sámediggeválggaj. Jienastibme válggadikken 
sámediggeválga hárráj galggá liehket sæmmi ájge ja 
sæmmi bájken gå stuorradiggeválgga, valla válga li 
sierra. Galggi liehket duola dagu sierra 
mierkkimbievde ja sierra jienastimlihte.  

Válggadikken sámediggeválgan galggá ålgus 
tjáleduvvat páhperjienastuslåhko (gåhtjoduvvá aj 
mierkkimjienastuslåhkon) gånnå válgadiggejiena 
galggi mierkkiduvvat. Suohkana ietja válljiji gåktu sij 
sihti distribuerit mierkkimjienastuslågov jienastimbijran.    

Jienajt máhttá duosstot dábálasj válggadiggejiednan 
mierkkiduvvam válggalanján, ietján máhtti vuosstáj 
váldeduvvat váni mierkkik jienastimlanján ja ienni 
guoradallat maŋŋela. Prosæssa jienaj vuosstáj 
váldedijn le sæmmi láhkáj gå jienaj vuosstáj válldem 
árabutjienastime gávdan. Dalloj gå suohkanin le 
jienastuslåhko válggalanján, mierkkiduvvi jienastiddje 
jienastuslågon ja ietja biedji jienastimlista konvoluhtav 
jienastimlihttáj. Jus suohkanin ij la jienastuslåhko divna 
bijrajn, biedjá válggadåjmadiddje jienastimlista 
konvoluhtav muhtem ålgusjkonvoluhttaj, aktan 
válggakårtåjn. Jienastiddje biedji de ietja ålgusj- 
konvoluhtav jienastimlihttáj. 

Jienastimstivrra galggá tjállet sierra tjåhkanimgirjev 
sámediggeválggaj. Tjåhkanimgirjje mierreduvvá 
Sámedikkes ja tjáleduvvá giedajn suohkanijs.  

Båddåsasj jiednalåhkåm  

Pluss 30-suohkanijn le åvdåsvasstádus gasskabåddå- 
sattjat låhkåt jienajt ietjasa suohkanis, ja registrerit 
dajt EVAj. Njuolgadusá låhkåma hárráj le sæmmi gå 
ietjá válgajn. Dat merkaj jut båddåsasj jiednalåhkåm 
árabutjienajs galggá álgget maŋemusát niellja tijma 
åvddål gå jienastibme låhpaduvvá, jus dat máhttá 
dagáduvvat váni doajek prinsihpav tjiegos jienas- 
tibme. Båddåsasj jiednalåhkåm válggadiggejienajs 
galgga álgget nav ruvva gå máhttelis maŋŋáj gå 
divna jienastime li vuosstáj váldedum sámeválgga-
stivras.  

Sámedikkeválgan lågåduvvi divna jiena giedajn, mij 
merkaj jut EVA Skanning ij le anon, nav gåktu 
stuorradiggeválgan.   

Rádjat jiednalåhkåm-válggastivrraj  

Nav ruvva gå båddåsasj jiednalåhkåm le gárves ja 
dåhkkidum, galggi jiena rájaduvvat jiednalåhkåm-
válggastivrraj válggbijran vijmagis dåhkkidibmáj. Dat 
ma galggi rájaduvvat le:  

• Jienastime ja jienastimlista ma li vattedum 
válggadikken ja da ma li vattedum árabut guhtik 
sierra 

• Ålgusjkonvoluhta árabutjienastimes ålggorijkas ja 
Svalbardas ja Jan Mayenis 

• Vuolláj tjáledum tjáládus sámeválggastivra 
bievddegirjes  

• Kopijja gujttimusájs ma li boahtám  

Válgganævo galggi liehket rájadum sámeválgastivras 
maŋemusát kl. 15 gasskavahko maŋŋela válga.  

2.4.3 Jiednalåhkåmsuohkana 

Jiednalåhkåmsuohkanijn le åvdåsvásstádus 
jiednalåhkåmis ietjasa válggabijran. Siján li sæmmi 
dahkamusá degu pluss 30-suohkanijn, valla duosstu aj  
árabutjienajt minus 30-suohkanijs ja siján le vijmagis 

jiednalåhkåm jienajs válggabijras. Duodden ållidi sij 
válggabåhtusijt válggabijran. 

Gitta vijmagis låhkåmij le barggodahkamusá jiedna- 
låhkåmsuohkanijda vargga sæmmi degu pluss 30-
suohkanijn. Sij oadtju galla duosstot, registrerit ja 
guoradallat viehka ienep árabutjienajt ietjá 
suohkanijs.  

Vijmagis jiednalåhkåm 

Vijmagis jiednalåhkåmin galggi jiednalåhkåm- 
suohkana låhkåt árabut- ja válggadiggejienajt divna 
suohkanijs bijran. Vijmagis låhkåm jienajs ietjas 
suohkanis ja suohkanijs gånnå li binnep gå 30 
jienastuslåhkåj tjáleduvvama máhttá álgget dalága 
maŋŋel gå båddåsasj jiednlåhkåm le gærggam.  

Válggabåhtusa  

Gå vijmagis jiednalåhkåm le gárves ja dåhkkiduvvam 
divna suohkanij gáktuj válggabijran, le 
jiednalåhkåmsuohkanij åvdåsvásstádus gárvedit 
válggabåhtusijt. Dát dagáduvvá EVAn, sæmmi láhkáj 
gå ietja válgajn.  

Gå válggabåhtusa li ållidum galggi guoskavasj diedo 
rájaduvvat Sámedikke válgganammadussaj nav ruvva 
gå máhttelis. Dási gulluji dåhkkiduvvam tjállusa dassta 
ma li tjáledum válga hárráj (jiednalåhkåm 
válggastivra tjåhkanimgirjje), duodden soajttá 
gujttimusájda ja tsuojggidusájda válga tjadádime 
hárráj.  

Suohkanijn li duo dá dahkamusá sámedigge- 

válga tjadádimen. Dán kapihttalin gæhttjap 

lagábut suohkanij åtsådallamijda sámedigge-

válga 2021 tjadádimijn. Tjadádibme le 

struktureridum gávdaj milta: gárvedibme, 

árabutjienastibme, válggabiejvve ja 
jiednalåhkåm. Maŋemusát kommenteriduvvá 

suohkanij åtsådallama válggaháldadim- 

systiema EVA adnuj.  

3.1 Gárvedime gávdda 
Válggajage álggi majoritiehtta suohkanij gárvedime 
juo ådåjakmáno. Barggo manná åvddån desik 
árabutjienastibme álggá. Válgan 2021 álgij árabut- 
jienastibme bårggemáno 10. biejve.  

Gárvedime gávdan galggá válggatjadádibme 
gárveduvvat; válggabargge vierttiji åhpaduvvat, 
válgganævo rávviduvvat ja válggalanjá vierttiji 
árabutjienastibmáj gárveduvvat.   

3.1.1 Suohkanij åhpadus válggabarggijs  

Mij lip suohkanij ságájdahttemijn gatjádam gåktu sij 
åhpadi ietjasa válggabarggijt. Ieneplåhko suohkanijs 
vuojnnet adni ietjasa åhpadimtjåhkanimijt, gånnå 
válggabargge oadtju diedojt gåktu 
stuorradiggeválgga ja sámediggeválgga galggá 
tjadáduvvat, dan vuolen aj gåktu jiena 
sámediggeválggaj galggi giehtadaláduvvat.  

Suohkana e åtsådalá åhpadimev válggabarggijs 
hásstalussan, ij ga gå guosská sámediggeválggaj. 
Gåktu mij máhttsap kapihttalin 4 li suohkana huoman 
dan dádjadusán jut åhpadibme luluj liehket buorep jus 
lidjin ienep åhpadimnævo sierraláhkáj mij guosská 
sámediggeválggaj.  

3.1.2 Máhttelisvuoda válgganævojda 

Sámedikken le åvdåsvásstádus prienntit ja rájadit 
válgganævojt. Dási gulluji jienastimlista, válggakårtå, 
ja ålgusjkonvoluhta. Huoman li viehka moadda 
suohkana gudi sihti rávvit ietjá válgganævojt, duola 
dagu profilerimnævojt, sæmmi gå majt adni 
stuorradiggeválggaj.  

Sámediggeválgan 2021ettjin divna suohkana 
jienastimlistajt oattjo åvddål árabutjienastime gávdda 
rahpusij. Åvddål gå oalle jienastimlista li sadjihin de 
vierttijin jienastiddje adnet dábálasj jienastimlistajt. Dá 
li jienastimlista ájádaládum jienastiddjijda ma li 
jienastuslågon ietjá válggabijran gå dan válggabijra 
suohkanin gånnå jienasti. Da dábálasj jienastimlistajn li 

dåssju namá belludagájda, ja jienastiddje e besa 
vaddet persåvnnåjienajt.  

Viehka ållo suohkana javlli maŋŋunime buktin assjmev 
ja juorrulimev. Valla ienemusá ælla huoman 
dádjadusán jut maŋŋunime li vájkkudam jienastimev. 
Suohkana li huoman hæhttum vásstedit lájttalis 
gatjálvisájt jienastiddjijs ma li åtsådam manen oalle 
jienastimlissta ælla læhkám sadjihin. Muhtem 
suohkanijn le aj jienastiddje gudi ælla jienastam 
dábálasj jienastimlistaj. Ep diede jus dá jienastiddje li 
boahtám ruoptus ietjá bále jienastime gávdan.   

Jienastimlisstagihpoj adno 

Ådås sámediggeválggaj 2021 lej jut rájaduváj 
jienastimlisstagihppo suohkanijda. Jienastimgihppo le 
muhtem konvoluhtta gånni li jienastimlista divna 
belludagájda jali juohkusijda ma válggaj oassálassti. 
Jienastiddje galggi listajt válldet ålgus konvoluhtas 
åvddål biedji jienastimlistav belludahkáj mav jienasti 
muhtem jienastimlisstakonvoluhttaj. Åvdep válgajn li 
suohkana oadtjum jienastimlistajt juohkka belludahkaj 
sierra. 

Rievddadime mierreduvvin Sámedikkes dajna gå 
oadtjun diededimijt muhtem suohkanijs. Suohkana 
galla ælla avta mielan jus jienastimlisstagihppo le 
gåktuk buorep. Daj mielas gudi sihti jienastimlissta- 
gihpov sjaddá álkkep dåmadit gájbbádusájt adnet 
jienastimlistajt moatte giellaj, ja sjaddá aj álkkep 
jienastimlisstagihpoj gå jienastimlanjájn ælla 
jienastimmåsskusa sámediggeválggaj. Sij gudi li 
lájttálisá jienastimlisstagihppuj javlli sij oadtju 
diededimijt jienastiddjijs gudi åtsådalli dav «måjvvås» 
tjoavddusin. Dakkár jienastimgihpujn sjaddi 
jienastiddjijda moadda árka ja konvoluhta majt 
vierttiji dåmadit.  

Kvalitiehtta/hábbmim jienastimlistajs  

Sámediggeválgga le fert nælját jage ja sæmmi bále  
gå stuorradiggeválgga, ja suohkana mielas galggi 
válga liehket sæmmi árvvusattja. Ájnas gájbbádus le 
jut kvalitiehtta nævojs le sæmmi, ja li ienep suohkana 
ma li murkestam kvalitiehta ja jienastimlistaj 
hábbmima hárráj.  

Muhtem suohkanij mielas le dat dábálasj jienastimlissta 
sámediggeválggaj hábbmidum vuoge milta mij ij la 
nav profosjonella, ja muhtema murkestam dan guoros 
jienastimlista hárráj. Dat guoros jienastimlissta 
sámediggeválgan 2021 lej guoros árkka masi ij lim 
mige tjáledum. Jiednalåhkåmsuohkana diededi jut 
stuorra oasse jienastiddjijs boasstot dålkkuji guoros 
jienastimlista sisanov, ja adni dav ålgutjin 
jienastimlisstaj.  

3. Suohkanij åtsådallama sámediggeválga 2021 tjadádimes 

3.1.3 Válggalanjáj hábbmim ja organiserim 

Uddni e gávnnu njuolgadusá gåktu jienastimlanjá 
galggi hábbmiduvvat vaj hiehpi buoremusát 
stuorradiggeválggaj ja sámediggeválggaj.  

Gå njuolgadusá e gávnnu dahká vaj jienastiddjij 
åtsådallama jienastimes máhtti sjaddat moatteláhkáj 
suohkanis suohkanij. Muhtem suohkanijn li sierra 
jienastimmåsskusa sámediggeválggaj, gånnå 
jienastimlissta li sadjihin. Ietjá suohkanijn vas vierttiji 
jienastiddje ietja adnot jienastimlistajt sámedigge- 
válggaj. Dáj gaskan gávnnuji viehka ållo máhttelis 
hiebadime. Muhtema biedji jienastimlistajt sierra 
bævddáj, nav vaj jienastiddje máhtti válldet dajt 
maŋen måsskusij, muhtema gatjadi jienastiddjijs ma li 
válggaladnjaj boahtemin jus galggi jienastit 
sámediggeválggaj, madin iehtjáda gatjádi 
jienastiddjijs jus li jienastittjat.  

Madin muhtem suohkanij mielas le buorre gå gávnnuji 
bajkálasj hiebadime, åhtsåli iehtjáda tjielgga 
njuolgadusájt ja rádijt gåktu válggalanjá bierriji 
hábbmiduvvat vaj sjaddá buorre tjadádibme 
sámediggeválgas sæmmi gå stuorradiggeválgas.  

3.2 Árabutjienastime gávdda 
Válgan 2021 álgij árabutjienastimev bårggemáno 
10. biejve. Árabutjienastibme lej gitta ragátmáno 10. 
bæjvváj, mij le bierjjedahka válggabiejve åvddåla.    

3.2.1 Jienastibme, jiednaduosstom ja vijdábut 
rájadibme   

Suohkana li válljim duov dáv vuogev gåktu 
válggalanjájt organiserit, ja hásstalusá moatte 
suohkanij li læhkám gåktu jienastiddje sáme 
jienastuslågon galggi oadtjot dav diedov vaj sij aj 
máhtti sámediggeválgan jienastit. 

Åvdep sámediggeválgajn oadtjun válggabargge 
jiednaduostudagán tsuojggidusáv EVA baktu gå 
jienastiddjijn stuorradiggeválgan lij aj jienastimriektá 
sámediggeválgan. Dáv tsuojggidusáv gádodin 2021-
válgan váni diededik suohkanijda. Válggabargge 
gudi lidjin åhpaduvvam gæhttjat dav notifikasjåvnåv 
dåbddin juorev gå dat lij gáhtum, ja juorrulahtjin 
gåktu sij buoremusát galggin diedojt sámediggeválga 
birra juohket.    

Gå tsuojggidus lij gáhtum válljijin muhtem suohkana 
gatjádit divna jienastiddjijs jus sij aj galggin 
sámediggeválggaj jienastit. Ienemusát ij la dat 
gássjel, valla lidjin aj muhtem jienastiddje gudi ettjin 
gatjávissaj lijkku. 

Jiednaduostudahka válggalanján 

Gå jienastiddje galggá jienastit sámediggeválgan 
galggá sån jienastimmåsskusin biedjat jienastimlistav 
jienastimlissta-konvoluhttaj. Jienastimlissta-konvoluhtta 

ja válggakårttå galggá vatteduvvat sunji guhti jienav 
vuosstáj válldá guhti vas biedjá jienastimlissta-
konvoluhtav ja válggakårtåv ålgusjkonvoluhttaj. Mij 
dáhpaduvvá dajna jienajn le gatjálvis makkir suohkan 
le gånnå jienastuvvá, ja makkir suohkanin jienastiddje 
le jienastuslågon. Dát le lagábut tjielggidum 
kapihttalin 2.4. 

Hásstalus suohkanijda le gå ælla divna jienastiddjijn 
válggakårtå gå båhti jienastittjat. Válggabargge 
máhtti tjállet ådå válggakårtåv, valla ælla divna 
válggalanján dakkir máhttelisvuoda. Tjoavdos le jut sij 
gudi li jiednaduostudagán giedajn tjálli dárbulasj 
diedojt ja biedji giedajn tjáledum válggakårtåv aktan 
jienastimlissta-konvoluhtajn ålgusjkonvoluhttaj.  
Muhtema gis máhtti adnet válggakårtåv 
stuorradiggeválggaj jus la dat jienastiddjen fáron. 

Jiednaduostudahka duosstomsuohkanin   

Sihki giedajn tjáledum válggakårttå ja boasto 
válggakårttå le buktám hásstalusájt registreridijn ja 
gå guoradalli jienastimijt duosstomsuohkanijn. 
Suohkanijn li læhkám gássjelisvuoda dádjadit mij le 
tjáledum giehtatjáledum válggakårtåjn, ja diedo 
válggakårtåjn le moatte bále vádnása. 
Válggabargge duosstomsuohkanijn vierttiji de dahkat 
«åtsådimbargov» gávnatjit guhti l jienastam, ja makkir 
suohkanin sån le jienastuslågon.   

Gå adna válggakårtåv stuorradiggeválggaj de le 
hásstalus jut jienastimlissta máhttá mannát boasto 
suohkanij. Jus dån le sámejienastuslågon Hamarin, 
valla jienasta Roandemin de la Hamar suohkan 
adresáhtta válggakårtån stuorradiggeválggaj, madin 
sámediggeválggaj le Oslo. Danen gå Hamar le minus 
30-suohkan. Hamarin vierttiji válggabargge 
konvoluhtav rahpat åvddål gå gavnadi jiedna galggá 
Osloj rájaduvvat, mij le jiednalåhkåmsuohkan Oarjje-
Vuona válggabijrraj.    

Ságájdahttema majt lip minus 30-suohkanij dahkam 
vaddi indikasjåvnåv jut da suohkana e rat diede sija 
barggodábe bukti hásstalusájt maŋep lahtasin. Minus 
30-suohkanijt majt lip ságájdahttám javlli rájadit 
árabutjienajt le dahkamus majt sij máhtti dahkat, valla 
gájbbet ájgev gávnadit gåsi jiena galggi rájaduvvat. 
Åhtsåli adræssaregisstarav gånnå álkkebut gávnni 
makkir suohkanij jiedna galggá rájaduvvat ja makkir 
adræssaj dat rájaduvvá.  

Sieradusá prosedyjrajn 

Mij guosská gatjálvisájda jiednaduosstom ja jienajt 
rájadit vijdábut, le moattes suohkanijs ma tjielggiji dav 
gássjelin gå li seradusá prosedyjrajn stuorradigge- ja 
sámediggeválga gaskan. Hásstalussan le 
válggabarggijda ja nievret dádjaduvvá 
jienastiddjijda gå sámediggeválgga dagáduvvá ietjá 
lahkáj. Muhtem suohkana gåvviji dilijt gånnå 
jienastiddje, dajna åtsådallamijt válggalanjájn li 

javllam li sij li dåbddåm sámediggeválgan la binnep 
árvvo. Buojkulvissan li jienastiddje ma li unugasstam gå 
jienastimlista stuorradiggeválggaj stiemmpelduvvi 
njuolgga ja biejaduvvi jienastimlihttáj, madin 
jienastimlista sámediggeválggaj biejaduvvi 
stiemmpeldahtek konvoluhttaj.   

Nuppe guovlluj li moattes suohkanijs ma javlli jut 
stuorradiggeválgga ja sámediggeválgga li guokta 
sierra válga geŋga ietjasa vuogijn mij vas dahká 
hiebalgabmusin gå li sieradusá gåktu válga 
tjadáduvvi suohkanijn.  

3.2.2 Båhtusa gå jienastuslågon li vige 

Sámediggeválgan 2021 ielvij Sámedigge, maŋŋáj gå 
viedtjin vijmagis jienastuslågov, jut jienastuslåhko ij lim 
ålles. Tjáledime dagádum gávdan snjilltjamáno 2019 
gitta snjilltjamánnuj ællim registreridum 
jienastumlågon. Da lidjin tjoahken 263 ulmutja moattet 
válggabijras.7 Duodden lidjin vargga 200 ulmutja ma 
lidjin ietjasa diededam ierit Sámedikke jienastuslågos 
huoman jienastuslågon. Vige jienastuslågon båhtin 
dassta gå målssun ietjá systiebmaj Skátteetáhtan.  
Sámedikke jienastuslåhko ij lim ga duolla guoskavasj 
válggabijraj milta. Vijdábut gávnnin jut 25 ulmutja 
lidjin registreridum Sámedikke jienastuslåhkuj 
Sámedikken, valla ællim Sámedikke jienastuslågon   
mij bådij Skátteetáhtas. Maŋŋáj gå listajt guoradallin 
de gávnadin dá ettjin guoskavasj mærrádusáj milta 
válggalágan galga liehket Sámedikke jienastuslågon. 
8 

Vigev Skátteetáhta lunna gávnnin giesen 2021. Ællim 
nav ållo ressursa majna máhttin vigev duollit. Boados 
sjattaj jut vijmagis jienastuslåhko lej gárves esski 
bårggemáno 18. biejve, 8 biejve maŋŋela gå árabut- 
jienastibme rabáduváj.  

Suohkana ettjin diededuvá gå vigev jienastuslågon 
ielvvin, ja ettjin ga diedojt oattjo jut vihke ittjij 
duolliduvá åvddål gå árabutjienestime gávdda álgij. 
Diedo jut gávnnam lidjin vigijt jienastuslågon 
almoduváj Sámedikke næhttabielen bårggemáno 13. 
biejve, valla lidjin huoman moattes suohkanijs ma 
diededin sij esski oadtjun diedojt vige hárráj mediá 
baktu. 

Moattes suohkanijs dættodin jut moaddásijda máhttá 
liehket hielles ássje jus sij li jali ælla jienastuslågon 
sámediggeválggaj. Sjaddam li unugis dáhpádusá 
válggalanján gånnå persåvnå gudi gálggin liehket 
jienastuslågon ællim jienastuslågon, ja vas nuppe 
guovlluj. 

Vigij diehti ma lidjin jienastuslågon li jiena boasstot 
hilgoduvvam. Gåktu tjielggidum kapihttalin 2.4 le nav 

 
7 https://sametinget.no/adasa/avdekket-feil-i-sametingets-
valgmanntall.15856.aspx 

jut jiena sámediggeválggaj e guoradaláduvá 
njuolgga, nav gåktu jienaj stuorradiggeválggaj. 
Ienemus oasse suohkanijs tjoahkkiji jienajt muhtem ájge 
árabutjienastime gávdan, åvddål gå guoradalli ja 
dåhkkidi muhtem stuoráp lågov jienajs. Suohkana 
gejna lip ságastam li vuorddám, iehpediedulattjat, 
guoradallamijn jienastimev dasik vige jienastuslågon li 
divodum. Moaddásin lij huoman dat dádjadus jut ij lim 
árvvedahtte jut muhtem suohkana lidjin guoradallam 
jienajt muhtem ájgev åvddål vige duolliduvvin, dajna 
båhtusijn jut jiena boasstot hilgoduvvin. Miján galla 
ælla duodastusá jut nav le almma dáhpáduvvam. Jus 
le juorre muhtemij jienastimriektá hárráj válgan, 
galggá jienastibme guoradaláduvvat ådåsis gå 
jiednalåhkåm álggá. Dát galggá hieredit vaj jiena e 
boasstot hilgoduvá.  

3.3 Válggabiejvve (biejve) 
Válggabiejvve sámediggeválggaj 2021 lej 
ragátnmáno 13. biejve, duodden máhtij suohkanijn aj 
liehket válggadigge ragátmáno 12. biejve. 
Jienastibme válggabiejve le ietjáláhkáj árabut- 
jienastime gávdas muhtem oasen, vájku le viehka 
sæmmi láhkáj. Diededimen ruoptus suohkanijs 
válggabiejvij tjadádime hárráj li sæmmi ássje degu 
árabutjienastime gávdan; válggalanjáj hábbmim, 
kvalitiehtta jienastimlistajda ja vuoge ma gulluji 
jienastibmáj/-duosstomij.  

Duodden li moadda suohkana ma li unugasstám gå li 
hæhttum adnet páhperjienastuslågov válggabiejve. 
Dát dåbddu vájvven, ja moattes suohkanijs javlli bierrij 
liehket máhttelis elektråvnålasj mierkkimijn jienastus-
lågon válggadikken aj.  

3.4 Jiednalåhkåma gávdda 
Sámediggeválgan dahká sihke pluss 30-suohkana ja 
jiednalåhkåmsuohkana båddåsasj låhkåmav, madin 
vijmagis låhkåm dagáduvvá jiednalåhkåmsuohkanijs. 
Vijdábut galggap gæhttjat lagábut suohkanij 
jiednalåhkåmij guoskavasj åtsådallamijda.  

3.4.1 Jienastimij låhkåm 

Suohkanij barggo gåktu ásadi ja rádji 
ålgusjkonvoluhtajt le moatte láhkáj. Dássta båhti 
hásstalusá suohkanijda ma galggi guoradallat, 
registrerit ja låhkåt jienastimev. 
Jiednalåhkåmsuohkana válggabijrajn gånnå li 
moadda suohkana tjielggiji gåktu sij li oadtjum 
moattelágásj ålgusjkonvoluhta måttijn bájnujn, ja jut le 
álu gássjel låhkåt giedajn tjáledum válggakårtåjt. 
Moattes jiednalåhkåmsuohkanijs tjielggiji dav 
sierraláhkáj ressurssa gájbbedahtten gå vierttiji 

8 
https://www.skatteetaten.no/presse/nyhetsrommet/valgman
ntallet-til-sametingsvalget-vil-bli-rettet/ 

guoradallat divna jienajt majt rájadum oadtju, ja 
lassebarggo sjaddá ienep gå dat sierra 
kompensasjåvnnå majt oadtju gå galggi jienajt 
giehtadallat sámediggeválggaj.   

Sjattaj sierra rahtjamus muhtem suohkanijda gå 
tjadádin båddåsasj jiednalåhkåmav. Variasjåvnnå 
jienaj hárráj le vuojnnet ienemusát válggabijrajn 
gånnå li ienemus suohkana. Oslo suohkan ja Oarjje-
Vuona válggabijrra åtsådallin duodde 
gássjelisvuodajt gå Sámedigge rájaj ålgus boasto 
diedojt adressa hárráj sáddagijda Oslo suohkanij.   

Muhtem suohkana álu guláduvvin ådå pluss 30-
suohkanijs ma moaddi lidjin gæhttjalam Sámedikkijn 
jali Válggadirektoráhtajn guládallat váni 
vuorbástuvák. Gå muhtem suohkana aneduvvi dan 
láhkáj – degu addnijdoarjjan – máhttá liehket boados 
vánes aktisasjvuodas åvdåsvásstediddje 
dåjmadiddjijs, valla le aj luondulasj åhtsåt 
aktisasjbargov suohkanij gaskav válga tjadádimen.    

3.4.2 Tjåhkanimgirje 

Tjåhkanimgirje aneduvvi tjáledijn válgas ja galggi 
dievdeduvvat suohkanijs gudi válgav tjadádi. Muhtem 
suohkanij mielas le dárbbo ådåsis gæhttjat 
tjåhkanimgirjijt dagátjit dajt ienep tjielggasin ja 
álkkebun dádjadit. Dát le åvdebut dagádum 
stuorradiggeválga tjåhkanimgirjij.   

3.4.3 Jienastimlistaj radjam 

Sámediggeválgan 2021 lidjin medijájn muhtem 
tsuojggidusá maŋŋunibmáj gå galggin rádjat 
sámedikke jienajt. Mij lip gatjádam suohkanijs gåktu li 
åtsådallin prosessav gå jienajt rádjin. Dåssju 
gallegattja jali ij aktak suohkanijs åtsådalá dav 
hásstaliddjin ietjastis. Suohkanij åtsådallama li jut 

maŋŋunimij sivá lidjin nuoles poasstamanno, ja ij dile 
suohkanijn. 

3.5 Suohkanij åtsådallama gå li 
adnám EVAv 
EVA le válggaháldadime systiebma mij aneduvvá 
Vuonan. Mi gullu EVA adnuj sámediggeválgan 
åtsådalli muhtem suohkana jut EVA doajmmá buoragit, 
madin iehtjáda vas åtsådalli EVA ij la buoragit 
hábbmidum sámediggeválggaj.  

3.5.1 Jienastime registrerim  

Vijdábut sihti suohkana buoredum åhtsåmfunksjåvnåv 
EVA jienastuslågon. Suohkana máhtti dåssju åhtsåt 
jienastuslågon juohkka ájnegis suohkanij. Dát merkaj 
dalloj gå la iehpetjielgas gåsstå jiedna boahtá, 
tjielggidum kapihttalin 3.2.1, máhttá suohkan åhtsåt 
jienastuslågo tjadá suohkanijn ålles válggabijran.  

3.5.2 EVA adno jiednalåhkåmin 

Gå jiena galggi lågåduvvat ja registreriduvvat EVAn 
le moatte suohkana mielas hásstalussan gå 
sámediggeválgan li ienep jiednalåhkåmkategorijja 
ma e aneduvá. Hásstalusá badjani gå pluss 30-
suohkana e eksplesihtta bieja kategorijjajt gånnå ælla 
jiena nullaj. Vájku låhkåm ij la gærggam mahttá 
suohkan huoman rádjat dav mij vuojnnet le gárves 
jiednlåhkåm jiednalåhkåmsuohkanij. Gássjelisvuohta 
jiednalåhkåmsuohkanijda le gå dat vádnunam nulla-
kategorijja dahka teknihkalasj máhtodibmen dahkat 
ålles jiednalåhkåmav. Jiednalåhkåmin lej dan diehti 
jiednalåhkåmsuohkana gudi vierttijin aktijvuodav 
válldet njuolgga válggaåvdåsvásstediddjin suohkanijn 
vaj sij duolliji vigev.  



Suohkanij åtsådallama sámediggeválga tjadádimes 2021 17 

Åvdep kapihttalin lip vuojnnám makkár 

hásstalusájt suohkana li vásedam 

sámediggeválgan 2021. Dán kapihttalin 

gæhttjap lagábut suohkana árvustallamav 

åhpadusás, diehtojuohkemis ja addnijdårjas 

majt li oadtjum Sámedikkes ja 

Válggadirektoráhtas, ja duodden gåktu 

suohkana åtsådalli dahkamusjuohkemav 

sámediggeválga bargon.   

4.1 Suohkanij árvustallam 
åhpadusás 
Åvdep válgajn libá Sámedigge ja Válgga-
direktoráhtta aktan barggam suohkanij åhpadusá 
hárráj. Praktihkalattjat li vaddám ájgev 
diehtojuohkemij sámediggeválggaj Válgga- 
direktoráhta åhpadustjåhkanimen stuorradiggeválga 
tjadádime hárráj. Koronapandemijja hieredij Válgga- 
direktoráhtav dålatjit åhpadustjåhkanimijt jagen 
2021. Alternatijvvan dagáj Válggadirektoráhtta 
åhpadusvideoajt ma guosski stuorradiggeválggaj, 
valla ij Válggadirektoráhtta jalik Sámedigge dahkam 
vidoajt sisanujn mij guosská sámediggeválggaj.  

Suohkana válggaåvdåsvásstediddje åtsådallamij 
sámediggeválgas diededi jut siján lij åvdebut ávkke 
åhpadustjåhkanimijs gånnå lidjin oase ma gullujin 
sámediggeválggaj. Vájku dal åhpadustjåhkanime 
ietjastisá ælla vaddám vásstádusáv divna ássjijda 
majt suohkana åtsådi sámediggeválga hárráj, le 
huoman vaddám ájnas mujttádusájs ja ådåsmahtte- 
mav. Tjåhkanime li aj vaddám suohkanijda 
máhttelisvuodav juogadit åtsådallamijt ietjá suohkanij. 
Dát máhttelisvuohta ij lim sadjihin dán jagásj válgan.  

4.1.1 Dárbbo bagádusnævojda 

Praktihkalasj båhtusa vánes åhpadustjåhkanimijs le 
læhkám stuorámus válggaåvdåsvasstediddjijda 
gænna li binnemus åtsådallama, ja válggaåvdås- 
vásstediddjijda suohkanijn ma rievddadin rållav 
sámediggeválgas 2017 válggaj 2021, minus 30-
suohkanijs pluss 30-suohkanijda.  

Berustahtek jus dåladi åhpadustjåhkanimijt sihti 
suohkana ienep praktihkalasj åhpadusnævo galggi 
liehket sadjihin næhttabielijn juogu dal Sámedikken 
jali Válggadirektoráhtan. Moattes aj nammadi 
animeridum videoijt majt Válggadirektoráhtta le 

dahkam tjielggitjit rutijnajt gå stuorradiggeválgav 
tjadádi, ja sihti sæmmi nævojt sámediggeválggaj aj.  

Danna aj dættoduváj suohkanijs man ájnas le gå 
vuodulasj rutijnatjielggidusá ja dakkára vierttiji liehket 
vaj båhti ávkken suohkanij åhpadussaj.  

Uddni gávnnuji bagádusá ja tiemáartihkkala 
sámediggeválggaj sihki válggabarggijportálan ja 
Sámedikke næhttabielijn. Bagádusá almoduvvin 
biehtsemáno gietjen. Mijá dádjadus maŋŋela 
ságastallamij suohkanij li jut divna ælla diehtemin dájt 
bagádusájt. Muhtema aj javllin bagádusá båhtin ilá 
maŋŋet sjattatjit ávkken válggabarggij åhpadussaj. 

Suohkana gudi ælla vásstádusáv ietjasa gatjálvisájda 
oadtjum almulasj åhpadusnævoj baktu li guládallam 
ráddnásuohkanij gejn li åtsådallama sámedigge- 
válgas. Muhtema nammadi ietjá suohkanijt gejn li 
ienep åtsådallama «máhtudaksuohkanin». 
Ságájdahttemijn boahtá åvddån jut li ienep suohkana 
ma li válldám allasis juokkirak addnijdoarjja rållav. 
Mij boahtep Sámedikke ja Válggadirektoráhta 
addnijdårja adnuj kapihttalin 4.3.  

4.1.2 Åhpadibme gåktu EVAv adnet 

Válggadirektoráhtta le tjadádam sierra 
åhpadustjåhkanimev Teamsa baktu jiednalåhkåm- 
suohkanijda, valla dassta oadtjun binnep ávkev 
jiednalåhkåmsuohkanij mielas. Muhtemij mielas vájvve 
gå ællim dárbulasj máhttelisvuoda EVAv adnet gå 
åhpadus álgij. Ájgge gålåj oadtjot systiemav 
dåjmatjit.   

Moattes suohkanijs nammadin sijan lidjin læhkám 
gássjelisvuoda roallagiehtadallamijn EVAn, aj 
duodden åhpadusseansajn. Roallagiehtadallamin le 
gatjálvis makkir máhttelisvuoda li duon dán ulmutjin 
gudi barggi válgajn suohkanin dahkat duov dáv 
operasjåvnåv EVAn. Problematihkka roallagiehta- 
dallama hárráj gullu ienemusát gávdan åvddål 
válggabåhtusij, gånnå válggaåvdåsvásstediddje 
suohkanin sihti adnet hárjjidallam birrasav EVAn vaj 
sjaddi oahppása daj dahkamusáj majna sij galggi 
barggat válggabåhtusin. Lidjin moattes válggaåvdås- 
vásstediddjijs gudi åtsådallin ettjin oattjo dárbulasj 
máhttelisvuodajt, mij vas hieredij sijáv gæhttjalit ja 
oahpásmuvvat systiebmaj. Dábálattjat li ienebu 
jiednalåhkåmsuohkanijs gudi åhtsåli ienep ålles 
åhpadusfálaldagáv jiednalåhkåmsuohkanijda, gudi 
vuojnni EVAv ja dav mij la válggafágalasj ienebut 
aktan.   

4. Suohkanij árvustallam dievnastimfálaldagás ja dahkamus- 
juohkemis  

4.2 Suohkanij árvustallam 
diehtojuohkembargos 
Guokta ærránime ma li bájnnám suohkanij tjadádimev 
sámediggeválgas 2021: maŋŋunam jienastimlista ja 
vige jienastuslågon. Suohkanij åtsådallama li jut 
båhtusa dajs ærránimijs nanoduvvin gå diehtojuohkem 
vádnunij. Moattes suohkanijs li javllam sij hæhttujin 
rinngut Sámediggáj ja åtsådit jienastimlistajt, ja sij 
oadtjun esski diedojt vigij hárráj jienastuslågon media 
baktu. Suohkana li avtanmielan jut galggin vatte- 
duvvat jåhtelap ja buorep diedo sihki jienastimlistaj 
maŋŋunimij hárráj ja jienastuslågo vigij hárráj.  

Dábálattjat le suohkanijn dat dádjadus jut diedo ma 
gulluji sámediggeválggaj båhti ilá maŋŋet.9 Duodden 
dasi mij dáhpáduváj jienastimlistaj ja jienastuslågujn le 
muhtem suohkana ma nammadi sij oadtjun hásstalusájt 
dat diedos majt oadtjun láhkanjuolgadusá rievddamij 
hárráj KDDas. KDD mierredij gádodit § 50 vidát 
oasev láhkanjuolgadusás mij gullu Sámediggeválggaj 
gånnå lij tjáledum «jus ij la jienastibme sámedigge- 
válggaj válggalanján, galggi jienastiddjijt vuosedit 
jienastimladnjaj gånnå bessi sámediggeválggaj 
jienastit». KDD gádodij mærrádusáv biehtsemáno 9. 
biejve, ja diededij suohkanijda dan birra girjen 
biejvvidum bårggemáno 30. biejve 2021. Moattes 
suohkanijs åtsådallin dav ilá maŋŋet gå sijá dádjadus 
lij jut rievddadimij diehti hæhttujin rahpat jienastimev 
sámediggeválggaj moatten ietjá sajen gå majt lidjin 
ájádallam. Dalloj lidjin suohkana juo åhpadusáv 
vaddám ietjasa válggabarggijda.   

KDD diedet huoman jut rievddadime ettjin galga 
buktet rievddadimev suohkanijda. Láhkanjuolgadusán 
Sámediggeválggaj le tjáledum jut «jienastibme 
sámediggeválggaj suohkanijn 30 jali ienep ulmutjij 
Sámedikke jienastuslågåjn dåladuvvá sæmmi sajen ja 
sæmmi ájge gå jienastibme sturradiggeválggaj». 
Mærrádus mij gádoduváj ittjij álgos galga 
joarkeduvvat láhkatjállagin, valle le báhtsám gitta 
2021 jahkáj, ja dassta li suohkana dádjadam sidjij lij 
máhttelis ráddjit jienastimbájkijt sámediggeválggaj.     

4.3 Suohkanij árvustallam 
addnijdårjas  
Nav gåktu lij åvdåsvásstádusjuohkem Sámedikke ja 
Válggadirektoráhta gaskan, válggafágalasj ja 
systiemteknihkalasj åvdåsvásstádusás, lej addnijdårja 
gatjálvis ájádaládum juogeduvvat sæmmi láhkáj.  

 
9 Merustallamin Válggadirektoráhta dievnastusájs 
stuorradiggeválga 2021aktijvuodan bådij åvddån jut 
moatte suohkanij mielas Válggadirektoráhtta diededij 
dassta majt adnin ájnas dáhpádussan ilá maŋŋet jali ettjin 
åvvånis. 

Válggadirektoráhtan le ietjanis systiebma addnij- 
doarjjaj majt aj Sámedigge anij 2021válgan. Dát 
dagáduváj gatjálvisáj diehti ma båhtin systiebmáj, ja 
ma gullujin válggafágalasj gatjávisájda sámedigge- 
válgan, ma sáddiduvvin vijdábut Sámediggáj. 
Válggadirektoráhtta oattjoj 295 ássje ietjas 
systiebmaj ma rájaduvvin vijdábut Sámediggáj.  

Addnijdårja adno varierij válggajagen, ja lidjin duo 
dá åtsådallama dan hárráj suohkanijn. Madin muhtem 
suohkana li dudálattja respånssåájgijn ja vásstádusáj 
kvalitiehtajn, le ietjá suohkanij åtsådallama nuppe 
guovlluj addnijdårja hárráj. Le suohkana ma vuosedi 
hásstalusájda addnijdårja juohkemijn, gånnå 
Sámedigge galggá vásstedit válggafágalasj 
gatjálvisájt, ja Válggadirektoráhtta teknihkalasj 
gatjálvisájt. Álu li gatjálvisájn sihki válggafágalasj ja 
teknihkalasj biele, ja dakkár gatjálvisájda ij 
addnijdoarjja dåjma nav buoragit. 

Sámediggáj le læhkám hásstslussan nahkat vásstedit 
divna gatjálvisájt. Sámedikken lij jur akta ressurssa- 
persåvnnå vásstedittjat gatjálvisájt suohkanijs, ja dan 
ulmutjin lidjin duodden åvdåsvásstádusá divna ássjijs 
ma sámediggeválggaj gullujin. 

Gå moattes suohkanijs li åtsådallam vánes 
máhttelisvuodav adnet addnijdårjav le dat ájnas sivva 
gå li åhtsåm vásstádusájt ietjá suohkanijn 2021 
sámediggeválga tjadádimen. 

4.4 Suohkanij árvustallam 
dahkamusjuohkemis 
Sámediggeválgga le organiseriduvvam ietjá láhkáj 
gå stuorradiggeválgga. Suohkanij juohkemis pluss 30-
suohkanmijda, minus 30-suohkanijda ja jiednalåhkåm- 
suohkanijda le sierramærkka sámediggeválggaj. Le aj 
sierramærkka gåktu aktisasjbarggo Sámedikke ja 
Válggadirektoráhta gaskan le organiseriduvvam. 
Sæmmi vuoge milta gåktu Stuorradigge dåhkkit 
stuorradiggeválgav dåhkkit Sámedigge vijmagis 
válggabåhtusijt sámediggeválgan, valla mij Stuorra- 
dikken ij le, de li Sámedikken åvdåsvásstádusá 
vaddet fáhkadårjav. Stuorradiggeválgan le dat 
åvdåsvasstádus Válggadirektoráhta lunna. Dán oasse- 
kapihttalin gæhttjap mij lagábut gåktu suohkana 
árvustalli ietjasa rållav, ja gåktu sij vuojnni dahkamus-
juohkemav Sámedikke ja Válggadirektoráhta gaskan. 

4.4.1 Minus 30-suohkanij árvustallam 
dahkamusjuohkemis 

Dábálasj dádjadus minus 30-suohkanijs le jut sij li 
dudálattja ietjasa rållajn. Minus 30-suohkanijt majt mij 
lip ságájdahttám åtsådalli dahkamusá majt galggi 
dahkat li mutták mieren mij la vuordedahtte buohta 
jienastuslåhkuj tjáledum sámijs sijá suohkanin.  

4.4.2 Pluss 30-suohkanij árvustallam 
dahkamusjuohkemis 

Pluss 30-suohkanij gaskan li stuorra variasjåvnå mij 
gullu jienastuslåhkuj tjáledum sámijs. Gávnnap sihki 
muttak stuorra suohkanijt sáme guovdásjguovlo 
ålggolin, gånnå li badjelasj 30 jienastuslåhkuj 
tjáledum sáme, ja suohkana viehka ienep 
jienastuslåhkuj tjáledum sámijs ja nannusap 
tjanástahka sáme histåvrråj ja sebrudakiellemij. Dá 
sieradusá vájkkudi aj suohkanij árvustallamijt 
organiserimis.  

Muhtem stuoráp pluss 30-suohkanijda ij la mige 
válldet stuoráp åvdåsvásstádusáv sámediggeválga 
tjadádimes, buojkulvissan máhtti dahkat vijmagis 
jiednalåhkåmav duodden dahkamusájda ma li siján 
juo. Gåktu dágástaládum kapihttalin 3.2.1de máhttá 
liehket ávkálasj jus njuolgadusá li sæmmi 
prosedyjrajda ja dahkamusajda stuorradigge- ja 
sámediggeválga gaskan. 

Nuppe bielen li pluss 30-suohkana ma sijá mielas 
dahki viehka stuorra bargov sámediggeválgajn 
stuorrudagá gáktuj ietjasa suohkanin, ja gudi lidjin 
sihtat sæmmi rållav degu minus 30-suohkana.  

4.4.3 Jiednalåhkåmsuohkanij árvustallam 
dahkamusjuohkemis  

Jiednalåhkåmsuohkanijn li ienep barggodahkamusá 
gå ietjá suohkanijn sámediggeválga aktijvuodan. 
Moattes jiednalåhkåmsuohkanijs gatjádi manen sij li 
válljidum jiednalåhkåmsuohkanin. Sidjij la rahtjamus 
liehket jiednalåhkåmsuohkanin, ja kompensasjåvnåv sij 

oadtju gå dahkamusájt tjadádi ij gåbtjå dav bargov 
mij le siján.  

4.4.4 Suohkanij árvustallam åvdåsvásstádusás 
Sámedikke ja Válggadirektoráhta gaskan 

Gåktu åvdåsvásstádus le Sámedikke ja Válgga-
direktoráhta gaskan dåbddu vehi iehpetjielggasin 
moatte suohkanijda gev lip ságájdahttám. Ienemusáj 
mielas le Sámedikken bajemus åvdåsvasstádus. 
Huoman ij le nav tjielgas gåggu rádjá manná 
Sámedikke ja Válggadirektoráhta gaskan mij gullu 
gárvedimijda ja guládallamijda suohkanij.    

Moattes suohkanijs tjielggiji rájáv válggafágalasj ja 
systiebmateknihkalasj ássjij gaskan praktihkalattjat 
stajukahtes rádján. Tjadádimperspektijvan máhttá 
sjaddat iehpetjielgas ávdåsvásstádus jus suohkana e 
diede gejna galggi guládallat gå hásstálusá badjáni.   

4.4.5 Tjårggit ásadusáv tjiegos válljima? 

Gåktu tjielggiduvvam kapihttalin 2.4 le man galles 
suohkanin li jienastuslågon mij mierret makkir 
dahkamusá li suohkanin tjadádime hárráj. Moattes 
suohkanijs dættodi gåktu rádjá 30 jienastuslåhkuj 
tjáleduvvamijs dahká vaj prinsihppa tjiegos válljimij ij 
nuohkasijt bærrájgåtseduvá gå jienajt låhki. 
Suohkanijn gånnå li ienep gå 30 jienastuslåhkuj 
tjáledum sáme galggi válggadikkev ásadit. Suohkanijn 
gånnå le válggadigge galggi båddåsasj 
jiednalåhkåmav dahkat gånnå jiena juogeduvvi 
sæmmi jiednalåhkåm kategorijjajda degu 
stuorradiggeválgan, juogedum árabutjienajda ja 
válggadiggejienajda.    

Dát merkaj jut pluss 30-suohkan gånnå li 30 
jienastuslåhkuj tjáledum sáme, ja dajs birrusij 20 
jienasti, de sjaddi viehka binná jienastime 
registreridum juohkka jiednalåhkåm kategorijan. 
Dassta máhttá sjaddat máhttelis gávnadit majt ulmutja 
li jienastam. 

 

 



Suohkanij åtsådallama sámediggeválga tjadádimes 2021 20 

Suohkanij åtsådallama li vuosedam gåktu 

moattes suohkanijs li åtsådallam hásstalusájt 

gå 2021 sámediggeválgav tjadádin. Ållagattjat 

tjuollot manáj gå jienastimlista lidjin 
maŋŋunam, jienastuslågon lidjin vige, ja binná 

diedo vatteduvvin suohkanijda ja vil binná 

åhpadus. Moattes suohkanijs åtsådallin aj jut 

dahkamusjuohkem sámediggeválgan ij lim 

buorre. Dán kapihttalin juogadip suohkanij 

diededimijt dan hárráj majt sij sihti vuorodit 

boahtte sámediggeválggaj.  

5.1 Árvustallama duogásj 
Mij máhttá ja bierri buoreduvvat gå sámedigge- 
válgav tjadádi le læhkám ássjen gå lip ságájdahttám 
ulmutjijt, ja dát le aj læhkám ássjen Oslo suohkana 
merustallamin 2021 sámediggeválgas.  

Dá gáldo li vuodon oajvvadussan buoredibmáj, ja 
dasi gulluji oajvvadusá majt moattes suohkanijs le 
tsuojggim ja giehttum. Mij ep la vuorodam mij la ájnas 
ja mij ij la, ja mij ep la árvustallam majt dåjma máhtti 
mákset jali majt dåjma ietján gájbbedi.  

5.2 Oajvvadusá buoredimijda 
gárvedime gávdan 
Suohkana dættodi man ájnas le vaj dárbulasj gájbbá- 
dusá válgav dåladit li sajenisá åvddål gå galggi 
dahkamusájt ållidit. Sámediggeválgan 2021 li vige 
jienastuslågon ja maŋŋunime gå válggakårtåjt ja 
jienastimlistajt galggin prienntit, vájkkudam suohkanij 
máhttelisvuodajt válgav buoragit tjadádit. Suohkana li 
dan diehti avtanmielan jut ájnas le: 

• Ásadit rutijnajt vaj suohkana oadtju divna 
válgganævojt åvddåla ájggemiere. 

Moaddásij mielas le aj ájnas gåktu nævo li hábbmi- 
dum, vaj vigijt máhtti garvvet ja vaddet rievtes 
signálajt jienastiddjijda. Tsuojggiduváj aj jus válgga 
Sámediggáj galggá oadtjot sæmmi stáhtusav gå 
válgga Stuorradiggáj viertti kvalitiehtta, sihki 
tjadádimen ja nævojn liehket sæmmi. Álmma 
oajvvadusá moattet suohkanis mij guosská 
válgganævoj hábbmimij le: 

 
10 Oslo suohkan le ietjas merustallamin sámediggeválgas        
2021 konkrehta oajvvadusájt vaddám gåktu dábálasj 
jienastimlista ja guoros jienastimlissta máhttá hábbmiduvvat.  

• Hábbmit dábálasj jienastimlistajt sæmmi háme 
milta gå stuorradiggeválggaj   

• Hábbmit guoros jienastimlistajt njuolgadusáj milta 
sæmmi láhkáj gå oalle jienastimlista10 

• Gájbbádusáv buktet makkir ålgusjkonvoluhta 
galggi aneduvvat 

Moattes suohkanijs li aj giehttum dárbov tjielggasap 
njuolgadusájda ja åhpadusnævojda ma galggi liehket 
sadjihin. Bierri dan diehti árvustaláduvvat: 

• Dahkat aktisasj málav manuella válggakårtåjda. 
• Dahkat tjielggidusájt «buoremus praksis» gå 

hábbmiji válggalanjájt. 
• Dahkat tjielgga rutijnnatjielggidusájt gåktu jienajt 

duosstot sámediggeválgan. 

Jus bagádallama dagáduvvi, de la ájnas diededit 
suohkanijda dan birra, ja gånnå suohkana máhtti dajt 
gávnnat. Ja jus galggá tjielggidus dagáduvvat 
«buoremus praksis» gå hábbmiji válggalanjájt vuosedi 
ságájdahttema jut suohkanijn li moattelágásj 
dádjadusá dárbos sisano hárráj aktisasj málan, 
gatjálvis rållas. Tjielggidus «buoremus praksis» bierri  
dan diehti hiebaduvvat suohkanijda gænna suohkanij 
gaskan ælla sæmmi ållo jienastuslåhkuj tjáledum 
sáme.   

Ietjá dåjma majt suohkana li åhtsålam, ja ma sjaddi 
buoredit sijá bargov gárvedimijn le: 

• Dahkat máhttelissan suohkanijda rávvit ietjá 
válgganævojt Sámediggáj, ållagattjat 
profilerimnævojt.  

• Vaddet suohkanijda máhttelisvuodajt válljitjit jus 
sihti jienastmlisstagihpov vaj e.   

5.3 Oajvvadusá buoredimijda 
árabutjienastime gávdan 
Oajvvadusá buoredimijda gárvedime gávdan dahka 
álkkebun suohkanijda tjadadit árabutjienastimev. Ietjá 
ájnas gájbbádus le jut jienastuslåhko le ådås- 
mahtedum ja sadjihin gå rabáduvvá jienastibmáj.    
Suohkana li avtanmielan jut le ájnas:  

• Ásadit rutijnajt ma tjårggiji jut Sámedikke 
jienastuslåhko le ådåsmahtedum ájggemiere 
åvddål. 

Sihkarastátjit dav máhttá liehket dárbbo rievddadit 
ájggemierev tjáledittjat jienastuslåhkuj. Ájggemierre le 

5. Oajvvadusá buoredimijda 2025 sámediggeválggaj  

biehtsemáno 30. biejve válggajagen, ja rabáduvvá 
árabutjienastibmáj juo snjilltjamáno 1. biejve.  

Muhtem suohkanijn li aj ietjá oajvvadusá ma guosski 
árabutjienastime gávddaj. Dá oajvvadusá merkahi 
rievddadimijt dahkamusjuohkemij sámediggeválga 
tjadádimen, ja le dan diehti siegen Oajvvadus 
buoredimijda dahkamusjuohkemin, kapihttal 5.8.  

5.4 Oajvvadusá buoredimijda 
válggabiejve (biejvij) 
Suohkana åtsådalli dav dåssjedis låssådin gå vierttiji 
adnet páhperjienastuslågov válggabiejve. Doajmma 
majt moattes oajvvadi le:  

• Adnuj válldet elektråvnålasj mierkkimav 
jienastuslågon válggadikken aj. 

5.5 Oajvvadusá buoredimijda 
jiednalåhkåma gávdan 
Suohkana bukti måråstimev jus le máhttelis bisodit 
gájbbádusáv tjiegos válgaj hárráj pluss 30-suohkanijn 
gånnå li jienastimlåhkuj tjáledum sámijs lahka 30. Akta 
oajvvadus mij máhttá binnedit vádáv tjiegos válga 
gájbbádusáv doadjemis le:  

• Låhkåt árabutjienajt ja válggadiggejienajt 
tjoahken pluss 30-suohkanijn aj. 

Muhtem suohkana javlli dárbbo le guoradallat 
tjåhkanimgirjijt sámediggeválgas vaj sjaddi 
tjielggasappo ja álkkebu dádjadit. Akta doajmma mij 
máhttá buoredit suohkanij bargov jiednalåhkåma 
gávdan le:  

• Dahkat tjåhkanimgirjijt ienep tjielggasin ja 
álkkebun dádjadit. 

Buojkulvisá buoredimijda tjåhkanimgirjijs majt 
suohkana nammadi le oadtjot tjielggasap tabellajt ja 
mahttelisvuodav tjállet ienep kommentárajt.  

5.6 Oajvvadusá buoredimijda EVAn 
Ságájdahttemin li boahtám ienep stuoráp ja binnep 
oajvvadusá buoredibmáj EVA hárráj. Ienemusá vuojnni 
dárbov: 

• Ådåsis buktet diededimijt EVAn jut jienastiddjen le 
aj jienastimriektá sámediggeválggaj.   

Ietjá diededime le ienep teknihkalasj karakteras, ja 
buoredime majt lip registrerim le ienep suohkana 
åhtsåli:   

• Gádodit jiednalåhkåm kategorijajt ma e das 
aneduvá. 

• Buoredit åhtsåmfunksjåvnåv jienastuslågon vaj e 
vuostak dárbaha gávnnat rievtes suohkanav.   

5.7 Oajvvadusá buoredimijda 
dievnastusfálaldagán 
5.7.1 Buoredime diehtojuohkembargon 

Ienemus oasse suohkanijs majt lip ságájdahttám ælla 
åtsådallam oadtjot nuoges diedojt daj vidjurij birra 
ma li vájkkudahttám sijá válggatjadádimev. Dánna le 
sáhka diedojs dalloj gå jienastimlista li maŋŋunam ja li 
vige jienastuslågon. Suohkana gej lip ságastam e sidá 
adnuj válldet ådå diehtojuohkemkanálajt, ájnat da 
vædtsaga ma gávnnuji, sierraláhkáj diededime e-
påsta baktu, váldeduvvi ienni adnuj buorebut gå 
uddni. E divna suohkana gudi nav álu gæhttji ja låhki 
Sámedikke næhttabielijn.   

• Liehket ienep proaktijvalasj guládaládijn 
suohkanij. 

5.7.2 Buoredime åhpadusás 

Suohkana åhtsåli ienep åhpadusáv Sámediggeválga 
tjadádime hárráj gå majt oadtjun jagen 2021. 
Sávadusá bagádallamnævojs le nammaduvvam  
Oajvvadus buoredimijda gárvedime gávdan, kapihttal 
5.2. Duodden sihti suohkana:  

• Dahkat sajev diehtojuohkemij sámediggeválga 
birra Válggadirektoráhta åhpadustjåhkanimijn. 

5.7.3 Buoredime addnijdårjas  

Addnijdårja organiserim le funksjåvnnå gåktu 
sámediggeválgga le organiseridum, gånnå 
Sámedigge le åvdåsvásstediddje válggafágalasj 
ássjijs, ja Válggadirektoráhtta åvdåsvásstediddjen 
systemteknihkalasj ássjijs.   

Jus addnijdoarjja galggá rievddaduvvat, majt muhtem 
suohkana sihti, le luondulasj gæhttjat dahkamus- 
juohkem rievddadimev dágástallama aktijvuodan, 
gånnå Válggadirektoráhtta aj válldá stuoráp 
åvdåsvásstádusáv válggafágslasj ássjijs.   

5.8 Oajvvadusá buoredimijda 
dahkamusjuohkemin 
Moattes suohkanijs le sihtam rievddadimijt dahkamus- 
juohkema hárráj gå barggi samediggeválgajn. 
Gålmmå oajvvadusá gærddot nammaduvvi:  

• Sirddet åvdåsvásstádusáv fáhkadårjas 
Válggadirektoráhttaj. 

• Sirddet åvdåsvásstádusáv jiednalåhkåmis 
Sámediggáj. 

• Adnuj válldet elektråvnålasj jienastimev. 

Oajvvadusá sjaddi oadtjot stuorra ja uintenderidum 
vájkkudusájt jus tjadáduvvi, ja ájnas le tsuojggit jut 
oajvvadusá e dárbaha dårjav oadtjot divna 
suohkanijs gev lip ságájdahttám. Suohkana ma ælla 
oajvvadam rievddadimijt ælla ga oadtjum gatjálvisáv 
jus li lájttalisá rievddadimijda. Árvvedahtte li 
æhpádusá oajvvaduvvam rievddadimijda Vuona 
suohkanijn, ja Sámedikken ja Válggadirektoráhtan. 

Mij mujttalip dajt argumentajt dajda gudi li tsuojggim 
rievddadimijt, valla dættodip vas jut mij ep la 
guhkebut árvustallam dåjmaj buorep ja nievrep bielijt.   
Jus rievddadime sjaddi de bierriji liehket ássjen majt 
lagábut guoradallap jus dárbbo le.  

Sirddet åvdåsvásstádusáv fáhkadårjas 
Válggadirektoráhttaj 

Sámediggáj le hásstalus vaddet nuoges fáhkadårjav 
356 suohkanijda. Divna suohkanijn le akta jali ienep 
gatjálvisá masi sihti vásstádusáv sámediggeválga 
hárráj, ja diededi dárbov åhpadustjåhkanimijs ja 
ienep tjálalasj åhpadus- ja diehtojuohkemnævojs. 

Suohkana gudi sihti Válggadirektoráhtta bierri oadtjot 
stuoráp åvdåsvásstádusáv Sámediggeválga 
tjadádimes vuodusti ietjasa vuojnov dajna gå 
Válggadirektoráhtan le organisasjåvnnå mij dåssju 
válgajn bargga, siján li ienep ressursa gå 
Sámedikken, ja ietjasa bargo baktu suohkan- ja 
fylkadiggeválgajn ja Stuorradiggeválgajn le siján 
ienep åtsådallama mij gullu vaddet dievnastusájt 
suohkanijda.  

Sirddet åvdåsvásstádusáv jiednalåhkåmis 
Sámediggáj  

Årdnik gå rádji árabutjienajt pluss 30-
suohkanijda/jiednalåhkåmsuohkanijda ja gå rádji 
árabutjienajt ja válggadiggejienajt jiednalåhkåm- 
suohkanijda vijmagis jiednalåhkåmij le masjval. Dassta 
máhtti sjaddat vige, ja buktá jiednalåhkåmsuohkanij 

mielas viehka ållo duoddebargov sidjij. Oajvvadus 
moattet suohkanijs le ienni rádjat jienajt njuolgga 
Sámediggáj, mij válldá allasis åvdåsvásstádusáv 
jiednalåhkåmis. 

Válldet elektråvnålasj jienastimev adnuj.  

Suohkana gudi sihti gæhttjat máhttelisvuodav válldet 
elektråvnålasj jienastimev adnuj adni vargga sæmmi 
argumentajt degu gå galggi váddet åvdåsvásstá- 
dusáv jiednalåhkåmis Sámediggáj; vádáv vigijs ma li 
udnásj systieman duosstoma hárraj ja gå jienajt 
vijdábut rájadi, ja duoddebarggo mij boahtá 
jiednalåhkåmsuohkanijda. Elektråvnålasj jienastibme 
buktá viehka ållo hásstalusájt, ja elektråvnålasj 
jienastibme sámediggeválgan viertti gehtjaduvvat 
árvustallamij aktijvuodan mij gullu dábálasj 
elektråvnålasj jienastibmáj.   

5.9 Árvustallamij tjoahkkáj giessem  
Ij la dán guoradallama mandáhtta læhkám vaddet 
iesjrádálasj árvustallamijt sámediggeválga 
ressurssaanos ja organiserimis. Gå lip tjadádam ja 
guoradallam suohkanij ruoptusdiededimijt, de 
árvvedip sjaddá hásstalussan dåjmadit duolla, váges, 
rabás ja luohtedahtte sámediggeválgav jagen 2025, 
gåjt de udnásj dahkamusjuohkemijn ja daj ressursaj 
ma uddni biejaduvvi sámediggeválga tjadádibmáj. 
Daj 20 000 jienastiddjij le sámediggeválgga viehka 
ráddjidum gå jienastiddjij lågov ájádallá, valla le 
stuorre gå gæhttjá oassálasste dåjmadiddjij hárráj. 
Vuonan li 356 suohkana gejn la duot dát dahkamus 
sámediggeválga hárráj, ja gudi gájka dárbahi 
dárbulasj diehtojuohkemav ja åhpadusáv, ja miella 
guládallat muhtem addnijdårjajn dárbo milta. Jus 
galggá dajt dárbojt gåbttjåt, de gájbbeduvvá 
organisasjåvnnå mij le stuoráp gå dat mij lij 
Sámedikke háldon gå sámediggeválgav 2021 
dåjmadin.  

